
Nilai Kita

MISI  KITA

PENERAJU KELAS DUNIA

NILAI KITA

Menyediakan penyelesaian berasaskan kalsium yang penting untuk memenuhi keperluan 
dunia yang berubah.

Segala yang kita lakukan Kelas Dunia!

Anda tahu bahawa kita mengendalikan kemudahan yang selamat, bersih dan teratur

di mana kita semua saling berkongsi komitmen yang teguh terhadap tempat kerja bebas kecederaan.

Anda sedar tentang komitmen kita untuk memenuhi keperluan pelanggan kita dengan sentiasa menyediakan produk dan 
perkhidmatan yang bermutu.

Anda merasakan bahawa kita dengan proaktif membina dan mengekalkan perhubungan saling menyokong dengan jiran 
kita dan orang lain demi kejayaan jangka panjang Graymont dan masyarakat kita.

Anda tahu bahawa kita bertekad untuk memantapkan prestasi alam sekitar kita.

Anda lihat bahawa kita terus mengoptimumkan proses dan aktiviti kita agar dapat menyampaikan nilai yang terus 
meningkat kepada semua pemegang kepentingan.

Anda tahu bahawa kita adalah sepasukan individu yang berbakat, berusaha dan berkeyakinan dan saling berganding bahu 
demi mencatat prestasi Kelas Dunia.

HORMAT-MENGHORMATI

Kita menghormati hak setiap individu untuk bekerja di tempat yang 
selamat.

Kita menghormati budaya, adat dan nilai semua orang sama ada pekerja, 
pelanggan, pembekal, pengawal selia atau ahli masyarakat.

Kita menghormati matlamat masyarakat yang mampan termasuk 
keutamaan, keperluan dan kepentingan ekonomi, sosial dan alam sekitar 
dalam masyarakat melalui semua peringkat pembangunan, operasi dan 

penutupan kemudahan.

Kita menghormati Modal Pemegang Saham – pelaburan yang dibuat oleh 
pemilik dalam perniagaan.

INTEGRITI

Kita sentiasa 
melakukan 

perkara yang 
wajar.

INOVASI

Kita tidak putus-
putus mencari 
cara yang lebih 
berkesan untuk 
melaksanakan 
sesuatu usaha.

PANDANGAN 
JANGKA 

PANJANG

Kita mengambil 
pandangan jangka 

panjang tentang 
keputusan yang 

menyentuh 
pekerja, aset, 

rizab, pelanggan 
dan pemegang 

saham.

KERJA 
BERPASUKAN

Pasukan yang 
efektif lebih 

berupaya 
menyelesaikan 
masalah yang 

rumit.

KECEMERLANGAN

Apa jua yang kita lakukan, kita 
lakukan dengan cemerlang.

KEBERTANGGUNGJAWAPAN

Apa jua yang kita lakukan, kita 
tepati janji kita.

Budaya Satu Graymont

ONE GRAYMONT CULTURE

Tahap integriti dan saling hormat-menghormati yang tinggi Tempat kerja yang cemerlang

Memberi tumpuan kepada perniagaan

Kepentingan Syarikat mengatasi keutamaan atau pilihan kefungsian/rantau/tempatan

Pendekatan lebih konsisten dalam menjalankan perniagaan; tiada klausa “enggan turut 
serta”;

kita pastikan perkara tunggak dilaksanakan dengan tepat; kita memahami satu sama lain

Keputusan dibuat pada peringkat yang tepat dalam organisasi menurut rangka kerja 
strategik kita

Saling bergantung dan saling bekerjasama antara satu sama lain

Mengenal dan menangani konflik dalam cara lebih berkesan

Lebih inovatif dan pantas; kita merebut peluang perniagaan

Kebertanggungjawapan pada semua peringkat; menerima akibat yang positif serta negatif



Kenyataan Tujuan

Mengapakah kita memerlukan Tatakelakuan dan Tataetika?
Tatakelakuan ini ialah dokumen yang mentadbir menetapkan prinsip dan perilaku yang kami ingin anda amalkan demi 
mendukung komitmen Graymont untuk beroperasi selaras dengan standard etika yang cemerlang dan penuh berintegriti. 
Prinsip panduan yang menyokong Tatakelakuan ini dinyatakan dalam pernyataan Budaya One Graymont Kami. 

Tatakelakuan ini dirumus sebagai suatu sumber yang dapat membantu anda membuat keputusan apabila berdepan 
dengan situasi yang mungkin menyentuh etika atau undang-undang apabila menjalankan tugas anda di Graymont. Walau 
bagaimanapun, Tatakelakuan ini tidak mampu menyediakan penyelesaian atau garis panduan untuk setiap situasi yang 
mungkin anda hadapi dalam tugasan harian, dan bukan berfungsi sebagai nasihat undang-undang. Anda hendaklah sentiasa 
melaksanakan pertimbangan peribadi yang wajar dan “sentiasa melakukan perkara yang betul”. Sumber di dalam Graymont, 
seperti penyelia anda, Jabatan Sumber Manusia, Audit Dalaman atau Undang-Undang, juga sedia untuk menyokong anda.

Siapakah yang perlu mematuhi Tatakelakuan dan Tataetika ini?
Semua pekerja, pegawai dan pengarah Graymont hendaklah bertindak selaras dengan prinsip yang dibentangkan dalam 
Tatakelakuan ini. Kita turut menggalakkan pihak ketiga yang bekerja bagi pihak Graymont, termasuk perunding, ejen, 
pembekal, dan rakan niaga, supaya mematuhi standard etika kami.

Sila ambil maklum bahawa bagi tujuan Tatakelakuan ini, “Graymont” dan “kami” merangkum Graymont Limited dan semua 
ahli gabungannya, dan “pengarah-pengarah” merujuk hanya kepada ahli-ahli lembaga-lembaga pengarah Graymont.

Setiap tahun, pengarah, pegawai dan pekerja diminta untuk menyegarkan pengetahuan dan komitmen mereka terhadap 
Tatakelakuan dan menandatangani perisytiharan yang mengesahkan bahawa mereka telah menerima, membaca, dan 
bersetuju untuk mematuhi Tatakelakuan.

Apakah tanggungjawab saya?
Anda hendaklah:

•	 membiasakan diri anda dan mematuhi semua dasar, undang-undang dan peraturan yang dikenakan terhadap jawatan 
anda,

•	 melaksanakan kerja anda selaras dengan standard etika yang tertinggi dan mematuhi undang-undang yang berkuat kuasa,

•	 memberikan kerjasama terhadap sebarang penyiasatan dalaman tentang apa-apa kesalahan atau salah laku yang disyaki, 
dan

•	 dengan serta-merta melaporkan sebarang salah laku etika atau undang-undang yang diketahui atau disyaki. Jika anda 
menyaksikan pelanggaran dan tidak melaporkannya, ini boleh dianggap sama memudaratkan seolah-olah anda sendiri 
yang melakukan pelanggaran tersebut.

Sama ada laporan anda dibuat tanpa nama atau sebaliknya, kami berharap semua pekerja akan membuat laporan dengan niat 
baik dan membentangkan semua fakta yang mereka percaya adalah benar.

Jika anda memegang peranan sebagai penyelia, anda mempunyai tanggungjawab tambahan. Anda dijangka akan:

•	 bertindak sebagai model peranan,

•	 membantu pekerja yang diselia oleh anda untuk memahami perilaku yang diharapkan daripada mereka,

•	 mewujudkan persekitaran pekerjaan yang positif, di mana pekerja tidak akan teragak-agak untuk membangkitkan soalan 
dan kebimbangan; dan

•	 berusaha sedaya upaya untuk memastikan bahawa mana-mana pekerja yang melaporkan kebimbangan tidak dikenakan 
tindakan balas.

Kenyataan Tujuan

Bagaimanakah saya boleh mengetahui jika ada apa-apa masalah?
Tatakelakuan dan Tataetika ini bertujuan menangani isu-isu etika dan undang-undang paling lazim yang mungkin anda hadapi. 
Walau bagaimanapun, Tatakelakuan ini tidak boleh menangani setiap persoalan atau keadaan yang mungkin berbangkit. Jika 
anda menghadapi dilema etika, pertimbangkan isu tersebut dengan teliti dan rujuk kepada sumber yang tersedia, seperti 
kenyataan Nilai Kita dan Budaya Satu Graymont di atas dan dasar Graymont, yang boleh didapati di myGraymont atau di 
tempat kerja anda. Minta pertolongan penyelia anda untuk membantu anda mencarinya.

•	 Anda juga boleh menilai situasi tersebut dengan bertanya soalan berikut:

•	 Adakah tindakan ini dianggap tindakan yang wajar?

•	 Pada pandangan saya, adakah tindakan saya atau tindakan rakan sekerja saya mematuhi undang-undang?

•	 Adakah tindakan ini selaras dengan nilai dan dasar Graymont?

•	 Adakah saya akan merasa bangga jika orang lain mendapat tahu tentang perkara ini?

•	 Adakah mereka yang bekerja di Graymont tidak akan terjejas jika berita tentangnya muncul di akhbar atau di Internet?

Jika anda tidak boleh menjawab “ya” kepada semua soalan ini, situasi ini mungkin suatu situasi yang perlu dibincangkan atau 
dilaporkan. Jangan teragak-agak untuk meminta panduan jika anda mempunyai apa-apa soalan tambahan tentang situasi 
tersebut.

Bagaimanakah saya harus meminta panduan dan melaporkan kebimbangan?
Jika anda ingin membincangkan kebimbangan atau melaporkan situasi yang anda percaya mungkin tidak beretika atau 
menyalahi undang-undang, anda digalakkan agar terlebih dahulu berbincang dengan penyelia anda. Jika, atas apa jua sebab, 
anda tidak merasa selesa membincangkannya dengan penyelia anda, anda juga boleh menghubungi mana-mana orang 
berikut:

•	 mana-mana ahli Pengurusan,

•	 Wakil Sumber Manusia anda,

•	 Juruaudit Dalaman, atau

•	 Peguam Am.

Anda juga boleh melaporkan kebimbangan menggunakan Sistem Pelaporan Etika.  Laporan hanya boleh dibuat melalui 
saluran rasmi ini dan tidak boleh dikongsi secara terbuka atau di media social.

Jika anda berdepan dengan situasi yang membangkitkan dilema etika apabila menjalankan perniagaan di peringkat 
antarabangsa di mana anda percaya undang-undang, resam atau amalan di negara tersebut adalah tidak konsisten dengan 
undang-undang, resam atau amalan di negara asal anda, atau dengan dasar Graymont atau Tatakelakuan dan Tataetika ini, 
anda hendaklah meminta panduan daripada penyelia anda atau Jabatan Undang-Undang.

Bagaimana jika saya ingin membuat laporan tanpa nama?
Anda boleh membuat laporan tanpa nama melalui Sistem Pelaporan Etika, yang tersedia 24 jam sehari, tujuh hari seminggu. 
Jika anda memilih untuk membuat dakwaan tanpa nama, anda perlu ingat bahawa jika identiti anda dirahsiakan, ini 
mungkin membataskan keupayaan Graymont untuk menyiasat kebimbangan anda. Jika anda membuat keputusan untuk 
mendedahkan identiti anda, kerahsiaan dakwaan anda akan dilindungi sejauh yang mungkin.

Anda boleh melaporkan isu melalui Sistem Pelaporan Etika dengan menggunakan salah satu cara berikut: 

•	 Dalam talian melalui laman web selamat di  www.clearviewconnects.com

	 (nama organisasi adalah “Graymont” dalam kotak “Make a Report”)

•	 Melalui telefon di talian bebas total khusus Graymont: Amerika Syarikat atau Kanada: 1 877 693 1302

	 New Zealand: 0 800 480 437

	 Australia: 1300 849 145

	 Malaysia: +60 3-2706 0195

	 Filipina: 1800 1 322 0204

http://www.clearviewconnects.com

•	 Melalui pos di peti surat rahsia di: ClearView Connects

	 P.O. Box 11017

	 Toronto, Ontario, Canada M1E 1N0

	 (pastikan laporan anda merujuk kepada nama “Graymont”)

Apakah yang akan berlaku selepas saya melaporkan kebimbangan atau situasi?
Sama ada anda melaporkan kebimbangan secara terus kepada pihak Pengurusan Graymont atau melalui Sistem Pelaporan 
Etika, pihak Pengurusan akan terlebih dahulu cuba mengesahkan fakta-fakta berhubung dengan laporan anda. Seterusnya, jika 
pihak Pengurusan membuat kesimpulan bahawa suatu masalah memang wujud, pihak Pengurusan akan mengambil tindakan 
dengan segera.

Bergantung kepada situasi, pihak Pengurusan mungkin memutuskan bahawa penyiasatan lebih teliti perlu dijalankan sebelum 
tindakan dapat diambil. Dalam keadaan sedemikian, anda mungkin diminta memberikan maklumat lanjut, sama ada laporan 
anda dibuat tanpa nama atau sebaliknya.

Pihak Pengurusan akan melaksanakan pertimbangannya dalam cara yang terbaik apabila meneliti kebimbangan dan 
mengambil tindakan.

Bagaimana jika saya bimbangkan tindakan balas?
Jika anda bimbang berlaku tindakan balas, anda boleh memilih untuk membuat laporan yang benar-benar tanpa nama. 
Graymont tidak akan dalam apa jua keadaan mentoleransi tindakan balas terhadap sesiapa jua yang membuat laporan dengan 
niat baik tentang salah laku etika atau undang-undang yang diketahui atau disyaki.

Apakah akibat pelanggaran Tatakelakuan dan Tataetika ini?
Jika anda gagal mematuhi Tatakelakuan dan Tataetika ini, gagal melaporkan kebimbangan, atau jika anda mengambil 
tindakan balas terhadap mana-mana rakan sekerja yang melaporkan kebimbangan, anda mungkin berdepan dengan akibat, 
termasuk tindakan tatatertib, sehingga dan termasuk penamatan pekerjaan. Anda juga terdedah kepada liabiliti sivil atau 
jenayah selaras dengan undang-undang yang berkuat kuasa.

Siapakah yang bertanggungjawab mewujudkan dan menyemak Tatakelakuan dan Tataetika ini?
Tanggungjawab untuk mewujudkan dan menyemak Tatakelakuan dan Tataetika ini didukung oleh Lembaga Pengarah. 
Pihak Pengurusan Kanan bertanggungjawab menyelia pelaksanaan dan penerapan Tatakelakuan dan Tataetika ini secara 
keseluruhannya di Graymont.



Tingkah Laku Apabila   
Melaksanakan   
Tanggungjawab Anda

Kepatuhan dengan Undang-Undang
Kepatuhan dengan undang-undang amat dititikberatkan.

Graymont beroperasi di beberapa buah negara di seluruh dunia, dan undang-undang di negara-negara tersebut kadang kala 
mungkin dikenakan terhadap syarikat induk di samping undang-undang yang dikenakan dalam bidang kuasa syarikat induk 
itu sendiri. Graymont mematuhi semua undang-undang dan peraturan yang berkuat kuasa dan berusaha sedaya upaya supaya 
bukan sekadar patuh. Anda bertanggungjawab secara peribadi untuk mematuhi undang-undang dan peraturan yang berkuat 
kuasa, termasuk undang-undang negara selain daripada negara di mana anda bekerja, dan untuk menyokong usaha Graymont 
supaya bukan sekadar patuh.

Meskipun tidak semua pekerja, pegawai dan pengarah Graymont dijangka mempunyai pengetahuan khusus tentang pelbagai 
undang-undang dan peraturan yang dikenakan terhadap perniagaan, anda perlu mempunyai pengetahuan yang cukup untuk 
menentukan bilakah situasi tertentu mewajarkan anda meminta nasihat daripada penyelia anda, Juruaudit Dalaman, Peguam 
Am, atau ahli Pengurusan yang lain. Jika anda ragu-ragu, dapatkan nasihat.

Kepatuhan dengan Dasar Graymont
Dalam melaksanakan tugas anda, anda hendaklah mematuhi Tatakelakuan dan Tataetika ini dan semua dasar Graymont 
yang berkuat kuasa yang dikenakan terhadap jawatan anda dan yang boleh didapati di myGraymont atau di tempat kerja 
anda. Tatakelakuan dan Tataetika ini tidak menggantikan dasar ini tetapi sebaliknya harus digunakan untuk mentafsirkannya 
serta mengaplikasikannya secara konsisten selaras dengan nilai dan piawaian etika kami seperti yang digariskan dalam 
Tatakelakuan dan Tataetika ini. Jika terdapat sebarang ketidakpastian, Tatakelakuan dan Tataetika ini hendaklah digunakan 
sebagai panduan dalam membuat keputusan.

Dasar Graymont dikemaskinikan dari semasa ke semasa. Graymont berhak menambah, meminda, menukar, memodifikasi 
dan/atau mengubah arahan dan dasar rasminya sebagaimana yang dikehendaki dari semasa ke semasa. Anda akan 
dimaklumkan tentang apa-apa perubahan dan dikehendaki mematuhi dasar dan prosedur yang diubah. Anda hendaklah 
mengambil langkah munasabah untuk mengetahui tentang dasar dan prosedur Graymont sebagaimana yang dikenakan dari 
semasa ke semasa.

Kewajipan kepada Graymont
Anda diharapkan akan bertindak dengan tekun dan setia terhadap Graymont dan untuk melindungi kepentingan Graymont.

Anda adalah seorang duta Graymont dan oleh itu, anda hendaklah berkelakuan penuh bertanggungjawab dan memaparkan 
sikap berbudi bahasa, jujur, sopan dan hormat kepada rakan sekerja dan kepada pelanggan, pembekal dan pemegang 
kepentingan Graymont. Anda tidak boleh bertindak dalam cara yang mungkin memudaratkan perniagaan, imej atau reputasi 
Graymont.

Tingkah Laku Apabila Melaksanakan Tanggungjawab Anda

APAKAH YANG AKAN ANDA LAKUKAN?

Soalan:

Ben bekerja sebagai operator pemunggahan lori di 
sebuah loji Graymont. Dia sering melihat pemandu-
pemandu lori memandu ke dalam loji tanpa 
memakai peralatan perlindungan diri (“PPE”). Dia 
mengetahui bahawa pemandu-pemandu lori ini telah 
menerima latihan khusus tapak yang mencakupi 
dan menyampaikan dasar Graymont dan undang-
undang kesihatan dan keselamatan yang berkuat 
kuasa tentang penggunaan PPE. Dia juga mengetahui 
tentang bahaya keselamatan yang wujud di kawasan 
loji tersebut. Pemandu-pemandu lori ini tidak 
mematuhi latihan khusus tapak yang telah mereka 
jalani. Apakah yang patut dilakukan oleh Ben?

Jawapan:

Ben hendaklah terlebih dahulu berbincang dengan 
pemandu-pemandu lori tersebut dan memaklumkan 
mereka bahawa mereka melanggar dasar Graymont 
dan undang-undang kesihatan dan keselamatan yang 
berkuat kuasa di loji ini. Jika mereka tidak mematuhi 
dasar ini, Ben hendaklah meminta pemandu-
pemandu lori tersebut meninggalkan kilang dengan 
serta-merta dan memaklumkan penyelianya 
tentang pelanggaran tersebut. Penyelianya 
kemudian bertanggungjawab berbincang dengan 
syarikat pengangkutan yang menggaji pemandu-
pemandu ini. Jika masalah masih berlarutan, 
Ben mempunyai pilihan untuk melaporkan isu ini 
kepada pihak Pengurusan atau secara tanpa nama 
melalui Sistem Pelaporan Etika. Ben juga berhak 
melaporkan pelanggaran secara terus kepada agensi 
pengawalseliaan kesihatan dan keselamatan yang 
berkuasa.

Keselamatan
Di Graymont, kita saling bekerjasama demi mencapai wawasan kelas dunia kita dengan mengendalikan kemudahan yang 
selamat, bersih dan teratur, di mana kita semua berkongsi komitmen yang teguh ke arah tempat kerja tanpa kecederaan 
dan bertekad untuk mempertingkatkan prestasi alam sekitar kita. Matlamat kita adalah untuk menggalakkan kesihatan dan 
keselamatan semua pekerja, melindungi dan memelihara alam sekitar, dan menyumbang ke arah kesejahteraan masyarakat di 
mana kita beroperasi.

Anda hendaklah pada semua masa mematuhi semua peraturan keselamatan kerajaan dan dasar, standard dan prosedur 
keselamatan Gramont yang boleh didapati di myGraymont atau di tempat kerja anda.

Jika anda mempunyai kebimbangan tentang keselamatan di tempat kerja, anda mempunyai kewajipan untuk melaporkannya 
menggunakan mekanisme pelaporan keselamatan dalaman Graymont.

APAKAH YANG AKAN ANDA LAKUKAN?

Soalan:

Debbie mempunyai abang yang baru memulakan 
perniagaan di kawasan setempat. Debbie memegang 
jawatan di mana dia membuat keputusan pembelian 
dengan vendor dan pembekal untuk loji Graymont 
di kawasan tersebut, Abang Debbie telah bertemu 
dengannya dan meminta Debbie memberitahu harga 
yang perlu ditawarkannya supaya syarikatnya boleh 
berurusan dengan Graymont. Apakah yang patut 
dilakukan oleh Debbie?

Jawapan:

Wujud konflik kepentingan dalam situasi ini. 
Konflik ini wujud kerana hubungan kekeluargaan 
Debbie mungkin mengganggu keupayaannya untuk 
membuat keputusan yang objektif bagi pihak 
Graymont. Di samping itu, semua penentuan harga 
pembekal dianggap sulit dan keempunyaan. Debbie 
tidak harus mendedahkan harga pesaing kepada 
abangnya atau kepada mana-mana vendor lain. 
Akhirnya, Debbie hendaklah mendedahkan situasi 
ini kepada penyelianya sebaik sahaja situasi ini 
berbangkit dan tidak turut serta dalam apa- apa 
keputusan tentang pemilihan vendor untuk barangan 
tersebut.

Konflik Kepentingan
Anda hendaklah mengelakkan kepentingan kewangan dan kepentingan atau usaha lain yang secara langsung atau tidak 
langsung boleh menjejaskan, atau nampaknya menjejaskan, pelaksanaan kewajipan anda atau apa-apa situasi yang mungkin 
menempatkan anda dalam kedudukan konflik kepentingan. Secara amnya, “konflik kepentingan” berlaku apabila kepentingan 
peribadi atau keluarga bercanggah dengan keupayaan anda untuk membuat keputusan yang objektif bagi pihak Graymont. 
Jika anda mengetahui tentang kemungkinan berlakunya konflik kepentingan, anda hendaklah mendedahkannya kepada 
penyelia anda dengan serta-merta.

Contoh konflik kepentingan termasuk tetapi tidak terhad kepada perkara berikut:

•	 menjalankan perniagaan bagi pihak Graymont dengan ahli keluarga anda atau dengan perniagaan di mana anda atau ahli 
keluarga anda mempunyai kepentingan yang ketara di dalamnya,

•	 bertugas dalam kapasiti penasihat, perundingan, teknikal, pengurusan atau sebarang kapasiti lain untuk apa-apa 
perniagaan yang merupakan pesaing Graymont atau mempunyai kepentingan yang bercanggah dengan Graymont, atau

•	 membuat tuntutan mineral atau memperoleh harta mineral berkaitan dengan batu kapur atau logam atau mineral lain 
sedangkan Graymont telah memutuskan akan mengeksploitasinya, melainkan dengan nyata diberi kuasa secara bertulis 
oleh Ketua Pegawai Eksekutif.

Baik anda mahupun mana-mana ahli keluarga anda tidak harus meraih manfaat daripada keuntungan peribadi atau 
mengambil kesempatan daripada peluang perniagaan atau pelaburan yang diketahui oleh anda melalui pekerjaan anda.

Jika anda adalah seorang pegawai atau pengarah entiti Graymont, anda juga hendaklah memastikan apa-apa kemungkinan 
wujudnya konflik kepentingan didedahkan kepada lembaga pengarah entiti tersebut dan bertindak selaras dengan statut 
korporat yang berkuat kuasa untuk entiti tersebut dan undang-undang yang berkuat kuasa.

APAKAH YANG AKAN ANDA LAKUKAN?

Soalan:

Susan baru-baru ini terdengar penyelianya berbual 
dengan tetamu di kawasan penyambut tetamu 
tentang hal-hal Graymont yang sensitif dan sulit. 
Pada pendapat Susan, perbualan ini adalah tidak 
wajar. Dia ingin melaporkan kelakuan penyelianya, 
tetapi tidak pasti kepada siapa laporan patut dibuat 
dan bimbang tentang tindakan balas. Dia juga 
mempersoalkan pendapatnya tentang kewajaran 
perbualan tersebut. Apakah yang patut Debbie 
lakukan?

Jawapan:

Susan patut melaporkan perbualan yang 
didengar. Dia hendaklah melaporkan isu ini 
dengan menghubungi sama ada ahli Pengurusan, 
Wakil Sumber Manusianya, Juruaudit Dalaman, 
atau Peguam Am. Dia juga boleh melaporkan 
kebimbangan ini tanpa nama melalui Sistem 
Pelaporan Etika. Sama ada perbualan tersebut 
adalah wajar atau tidak, dia membuat laporan 
dengan niat baik dan akan dilindungi daripada 
tindakan balas.

Kerahsiaan dan Privasi
Di Graymont, kami memastikan bahawa maklumat sulit kekal dirahsiakan.

Dalam menjalankan tugas anda, anda mungkin mendapat tahu tentang maklumat sulit berkaitan dengan Graymont, 
pembekal, pelanggan atau rakan niaganya, atau rakan sekerja anda. Maklumat sulit ini yang melibatkan Graymont atau pihak 
ketiga tersebut mungkin termasuk rahsia dagangan, struktur penentuan harga, maklumat kos, jumlah dan ramalan penjualan, 
keputusan kewangan, maklumat produk atau maklumat peribadi pekerja; maklumat tersebut juga termasuk maklumat yang 
diberikan oleh pihak ketiga dan tertakluk kepada perjanjian ketidakdedahan.

Anda hendaklah terus merahsiakan maklumat sulit yang anda terima pada semua masa kecuali pendedahan dibenarkan atau 
dikehendaki di sisi undang-undang. Anda hendaklah menggunakan maklumat sulit hanya untuk perniagaan Graymont. Ini 
termasuk mengelak daripada berkongsi sebarang maklumat sulit atau sensitif tentang Graymont, perniagaan, pekerja atau 
rakan kongsinya di platform media sosial atau forum awam lain.

Anda mempunyai kewajipan untuk melindungi maklumat sulit sewaktu anda memegang apa-apa jawatan di Graymont dan 
malah selepas anda tidak lagi bekerja dengan Graymont.

Jika anda mendapat tahu tentang maklumat sulit yang dengan tidak sengaja didedahkan oleh atau kepada anda, anda 
hendaklah melaporkannya kepada penyelia anda atau meminta panduan daripada penyelia anda sebelum menggunakannya 
atau mengambil tindakan terhadapnya.

Maklumat sulit tentang pekerja serta pembekal, pelanggan atau rakan niaga individu selanjutnya mungkin dilindungi di bawah 
undang-undang privasi. Jika anda mempunyai akses kepada maklumat ini, anda hendaklah mengambil langkah berjaga-jaga 
untuk melindunginya dan menggunakannya hanya setakat yang perlu untuk melakukan kerja anda. Kecuali ditawar-menawar 
di bawah perjanjian kolektif, kadar gaji dan pampasan adalah maklumat yang sulit antara pekerja individu dan penyelia 
mereka, kakitangan pembayaran gaji dan Pengurusan Kanan.

APAKAH YANG AKAN ANDA LAKUKAN?

Soalan:

Anthony adalah seorang operator di bahagian lantai 
kiln. Salah satu tanggungjawabnya adalah untuk 
menghasilkan produk yang memenuhi spesifikasi 
kualiti pelanggan Graymont. Pada masa apabila 
produk yang tersedia yang memenuhi spesifikasi	
ini tidak mencukupi dan permintaan adalah 
tinggi, Anthony diminta oleh penyelianya supaya 
memalsukan rekod kualiti agar dapat memenuhi 
permintaan. Anthony mengetahui bahawa tindakan 
ini tidak selaras dengan Nilai Graymont, dan 
menganggap tindakan ini tidak beretika. Apakah 
yang patut Anthony lakukan?

Jawapan:

Tindakan pertama yang patut diambil oleh Anthony 
adalah untuk memaklumkan penyelianya bahawa 
dia percaya yang tindakan ini tidak beretika dan tidak 
patut dilakukan. Jika penyelia Anthony berkeras, 
Anthony patut melaporkan isu ini kepada ahli 
Pengurusan, Wakil Sumber Manusianya, Juruaudit 
Dalaman, atau Peguam Am. Anthony juga boleh 
melaporkan kebimbangan ini tanpa nama melalui 
Sistem Pelaporan Etika.

Integriti Data dan Pengurusan Rekod yang Wajar
Kita memastikan integriti data berkaitan dengan perniagaan Graymont, dalam setiap fungsi dan pada semua peringkat.

Anda hendaklah memastikan bahawa maklumat yang terkandung dalam rekod atau laporan kewangan dan pentadbiran 
Graymont adalah lengkap, adil, tepat, kena pada masanya dan boleh difahami. Di samping itu, anda hendaklah memastikan 
bahawa semua masukan dalam rekod Graymont di bawah tanggungjawab anda adalah tepat.

Tindakan memalsukan atau mengubah rekod perniagaan, memusnahkan atau menyembunyikan dokumen yang perlu 
didedahkan, atau menipu juruaudit, penyiasat, atau pegawai adalah kesalahan yang serius. Jika pihak Pengurusan Graymont, 
juruaudit atau penyiasat kerajaan meminta maklumat atau dokumen, anda hendaklah memberikan kerjasama.

Jika anda dimaklumkan bahawa dokumen anda adalah relevan untuk sebarang litigasi, penyiasatan atau audit yang 
dijangka atau yang sedang dilaksanakan, anda hendaklah mematuhi garis panduan yang dibentangkan dalam makluman 
dan memaklumkan Jabatan Undang-Undang dengan serta-merta. Anda tidak boleh memusnahkan apa-apa dokumen yang 
dirangkum dalam makluman tersebut, kecuali jika dibenarkan oleh Jabatan Undang-Undang.

Jika anda mempunyai apa-apa soalan atau kebimbangan tentang penyimpanan atau pemusnahan dokumen, minta panduan 
daripada penyelia anda.

APAKAH YANG AKAN ANDA LAKUKAN?

Soalan:

Mandy merasa terganggu oleh salah seorang rakan 
sekerjanya. Rakan sekerja ini sering membuat 
komen tentang penampilan Mandy dalam cara yang 
menjadikannya kurang senang dan malu dan dia kini 
keberatan untuk datang bekerja. Apakah yang patut 
dia lakukan?

Jawapan:

Mandy hendaklah terlebih dahulu berbincang 
tentang perkara ini dengan rakan sekerja yang 
membuat komen tentang penampilannya dan 
memberitahu orang tersebut bahawa kata-
katanya membuatkan Mandy kurang senang. Jika 
komen sedemikian masih dibuat, Mandy harus 
melaporkan gangguan ini kepada penyelianya. Dia 
juga boleh melaporkan isu gangguan ini kepada 
ahli Pengurusan, Wakil Sumber Manusianya, 
Juruaudit Dalaman, atau Peguam Am. Mandy juga 
boleh melaporkannya tanpa nama melalui Sistem 
Pelaporan Etika.

Tiada Diskriminasi atau Gangguan
Kita semua hendaklah berusaha untuk mewujudkan tempat kerja yang positif dan berpelbagai, yang bebas daripada 
diskriminasi, gangguan, tindakan membuli dan keganasan. Kita hendaklah memupuk interaksi sosial yang sihat di tempat 
kerja.

Anda hendaklah melayan rakan sekerja dengan adil dan hormat. “Bebas daripada diskriminasi” bermaksud anda tidak 
boleh membuat sebarang keputusan pekerjaan atau memperlakukan sesiapa jua dalam cara yang kurang adil berbanding 
dengan orang atau kumpulan lain disebabkan bangsa, warna kulit, jantina, asal-usul, umur, ugama, tanggungjawab keluarga, 
penyusuan ibu, kewarganegaraan, ketakupayaan, keadaan perubatan, orientasi seksual, identiti jantina, status veteran, status 
perkahwinan atau perhubungan seseorang atau sebarang asas lain yang dilindungi oleh undang-undang.

Gangguan termasuk sebarang kelakuan yang tidak diingini, tidak kira jenisnya, yang membawa tujuan atau kesan menakut-
nakutkan, memaksa, menyinggung atau bermusuhan. Gangguan banyak jenisnya, termasuk penggunaan kata-kata yang kasar, 
bahasa yang mengugut atau mencaci, atau kenyataan, jenaka atau sindiran yang lucah, mendiskriminasi atau mengganggu. 
Gangguan mungkin dalam bentuk lisan atau bertulis dan mungkin termasuk video, gambar atau bahan lain, dan boleh dibuat 
sama ada secara langsung kepada sesuatu individu atau dalam kehadiran orang lain atau melalui e-mel atau komunikasi lain. 
Gangguan seksual boleh termasuk apa-apa percubaan yang tidak diingini untuk bermesra atau menggoda, permintaan untuk 
melakukan tindakan seksual atau kelakuan fizikal atau lisan lain yang berbentuk seksual.

Tindakan membuli melibatkan penggunaan kuasa peribadi dengan tidak wajar terhadap orang lain. Tindakan membuli 
mungkin dilakukan secara fizikal (iaitu kekasaran terhadap orang lain), lisan (iaitu bergurau atau mengugut seseorang), sosial 
(iaitu memulaukan orang lain atau mengumpat) atau elektronik (iaitu ugutan media sosial atau khabar angin tentang orang 
lain).

Keganasan adalah penggunaan kuasa fizikal yang disengajakan, yang diancam, yang cuba dilakukan atau benar-benar 
dilakukan terhadap orang lain atau terhadap kumpulan orang yang mengakibatkan atau kemungkinan besar akan 
mengakibatkan kecederaan, kematian, kemudaratan psikologi atau ketakutan, dan termasuk apa-apa kenyataan atau kelakuan 
mengancam yang menyebabkan seseorang pekerja dengan munasabah mempercayai bahawa dia menanggung risiko 
kecederaan.

Tidak kira apa jua sifatnya, diskriminasi, gangguan, tindakan membuli dan keganasan adalah dilarang sama sekali.

Penggunaan Teknologi yang Sesuai
Anda hendaklah menggunakan komputer, telefon bimbit, rangkaian dan aplikasi Graymont dengan wajar pada semua masa 
dan bagi tujuan melaksanakan tugas anda di Graymont. Graymont berhak, bagi sebarang tujuan yang sah dan munasabah, 
untuk mengakses dan memantau sebarang dan semua fail yang disimpan dalam dan/atau komunikasi yang dibuat 
menggunakan komputer, telefon bimbit dan rangkaian Graymont.

Meskipun komputer, telefon bimbit dan rangkaian Gramont boleh digunakan secara terhad untuk penggunaan peribadi, 
anda hendaklah memastikan bahawa penggunaan peribadi anda adalah sesuai dan tidak menjejaskan kerja anda. Melihat 
dan menghantar bahan yang lucah atau sebaliknya menyinggung dengan menggunakan peralatan Graymont adalah tidak 
dibenarkan.

Usaha Merayu Sokongan dan Pengedaran di Tempat Kerja / Sumbangan Politik
Anda tidak boleh mengutarakan pendapat atau kepentingan agama atau politik anda dengan mengedarkan bahan berkaitan 
dengan agama atau politik atau dengan merayu sokongan bagi pihak mana-mana organisasi atau pegangan keagamaan atau 
politik apabila melaksanakan tugas anda untuk Graymont, sama ada kepada rakan sekerja, pelawat atau orang lain.

Meskipun Graymont menyokong masyarakat dan usaha amal, anda tidak harus mengenakan tekanan ke atas rakan sekerja, 
pelawat atau orang lain agar menyumbang kepada mana-mana pertubuhan amal atau usaha masyarakat. Graymont boleh, 
menurut budi bicaranya, meminta agar anda menghentikan aktiviti sedemikian.

Graymont tidak membiayai kempen politik. Anda tidak boleh menggunakan wang atau aset Graymont untuk menyumbang 
kepada kempen politik. Anda boleh membuat sumbangan politik dalam nama anda sendiri, tetapi anda tidak boleh berbuat 
demikian dengan niat atau jangkaan bahawa Graymont akan menerima atau memperolehi manfaat daripadanya.

Perhubungan Peribadi Antara Pekerja
Melalui Perhubungan peribadi kami maksudkan perhubungan antara pekerja-pekerja Graymont yang melampaui interaksi 
secara profesional dan apabila tanggapan boleh dibuat bahawa perhubungan sedemikian mungkin membangkitkan sikap 
berat sebelah atau layanan pilih kasih. Contoh perhubungan peribadi termasuk keluar bersama atau tinggal bersama atau 
perhubungan antara saudara-mara.

Melalui Saudara-mara kami maksudkan suami/isteri, ibu bapa, ibu bapa mertua, anak, datuk/nenek, cucu, kakak/abang/adik, 
kakak/abang/adik ipar, ibu saudara/bapa saudara, anak saudara atau sepupu.

Graymont tidak melarang penggajian saudara-mara pekerja. Walau bagaimanapun, saudara-mara hendaklah dipertimbangkan 
untuk keputusan berkaitan dengan pekerjaan dalam cara yang sama dan dipilih menurut kriteria yang sama yang dikenakan 
kepada mana-mana pemohon lain. Graymont berhak menggunakan budi bicaranya untuk menempatkan pekerja dalam 
cara yang diharapkan akan membasmi atau mengurangkan potensi konflik kepentingan, layanan pilih kasih atau sikap berat 
sebelah.

Perhubungan peribadi antara rakan sekerja tidak harus mengganggu pelaksanaan tugas mereka kepada Graymont, atau 
mengakibatkan layanan pilih kasih atau sikap berat sebelah.

Perhubungan peribadi boleh membangkitkan konflik kepentingan atau tanggapan tentang konflik kepentingan, jadi jika 
anda seorang penyelia, anda tidak boleh menggaji, menaikkan pangkat atau menyelia secara langsung mana-mana orang 
yang mempunyai perhubungan peribadi dengan anda kecuali jika dibenarkan dengan nyata oleh ahli Pasukan Kepimpinan 
Strategik yang bertanggungjawab. Ahli Pasukan Kepimpinan Strategik tersebut akan memastikan bahawa prosedur yang 
sesuai diwujudkan untuk mengelakkan sebarang sikap berat sebelah atau layanan pilih kasih yang benar-benar berlaku atau 
tanggapan tentangnya.

Jika perhubungan peribadi berbangkit antara penyelia dan orang bawahannya, mereka berdua hendaklah memaklumkan 
penyelia langsung penyelia tersebut dengan segera.

Graymont akan mengambil tindakan yang adil dan saksama dan mungkin mengubah sebarang perhubungan penyeliaan 
langsung antara rakan sekerja yang mempunyai talian persaudaraan atau yang menjalin perhubungan peribadi.

Melindungi Harta Graymont
Aset Graymont, termasuk harta inteleknya, dipunyai oleh Graymont. Oleh itu, anda hendaklah berhati-hati semasa 
menggunakan aset ini dan melindunginya pada semua masa daripada kerugian, kerosakan, kecurian, penyalahgunaan atau 
pembaziran.

Dagangan Orang Dalam
Anda tidak boleh berdagang dalam sekuriti mana-mana pelanggan, pembekal atau pesaing Graymont, kecuali sekuriti tersebut 
didagang di bursa am, pelaburan dibuat berdasarkan terma-terma yang tersedia kepada orang ramai dan pelaburan anda 
bukan berdasarkan sebarang maklumat orang dalam. “Maklumat Orang Dalam” bermaksud maklumat yang relevan tentang 
syarikat yang sekuritinya didagang yang tidak didedahkan kepada orang ramai, dan yang diterima oleh anda melalui pekerjaan 
anda untuk Graymont.

Anda juga tidak boleh mendedahkan maklumat yang tidak didedahkan kepada orang ramai tentang sesebuah syarikat kepada 
sesiapa jua di luar Graymont, termasuk ahli keluarga atau rakan anda, dan terutamanya kepada orang yang anda percaya akan 
menggunakan maklumat ini untuk tujuan dagangan. Anda boleh berbincang tentang maklumat sedemikian dengan rakan 
sekerja anda jika perbincangan dilakukan selaras dengan undang-undang yang berkuat kuasa dan rakan sekerja anda perlu 
mengetahuinya berkaitan dengan perniagaan.

Jika anda merasa ragu-ragu, sila dapatkan panduan daripada Jabatan Undang-Undang.

.

APAKAH YANG AKAN ANDA LAKUKAN?

Soalan:

Fred, seorang pengurus akaun untuk Graymont, 
mempunyai pelanggan penting dalam industri 
perlombongan. Pelanggan ini adalah sebuah 
syarikat awam, dan sahamnya didagang di bursa 
saham. Sewaktu melaksanakan tugasnya untuk 
Graymont, Fred dengan tidak sengaja mendapat tahu 
bahawa pelanggan ini dalam peringkat akhir untuk 
memperoleh sebuah syarikat lain. Pemerolehan 
ini adalah pemerolehan yang penting dan akan 
menjejaskan dengan ketara keuntungan syarikat 
ini untuk tahun-tahun akan datang. Pemerolehan 
ini belum lagi diumumkan kepada orang ramai. 
Patutkah Fred membeli saham dalam syarikat ini 
dan/atau berkongsi pengetahuan ini dengan orang 
lain?

Jawapan:

Tidak. Fred tidak harus membeli saham dalam 
syarikat ini, dan Fred tidak patut mendedahkan 
maklumat bukan awam ini kepada sesiapa jua di 
luar Graymont. Meskipun Fred boleh berkongsi 
maklumat orang dalam ini jika terdapat tujuan yang 
sah sebagai sebahagian daripada tugasnya untuk 
Graymont, mereka yang menerima maklumat ini juga 
tidak boleh menggunakannya bagi manfaat peribadi 
mereka. Semua pekerja Graymont hendaklah 
merahsiakan maklumat tersebut, dan mempunyai 
kewajipan untuk tidak menggunakan maklumat 
bukan awam ini untuk manfaat peribadi mereka.



Tingkah Laku Dengan 
Pelanggan, Rakan 
Niaga, Pembekal Dan 
Pesaing

Menghasilkan Produk Yang Dipercayai Oleh Pelanggan Kita
Pelanggan Graymont menaruh kepercayaan kepada kita untuk menyediakan produk berkualiti tinggi yang memenuhi 
keperluan mereka, dan kejayaan Graymont bergantung kepada usaha kita untuk memelihara kepercayaan tersebut. Jika anda 
terlibat dalam apa-apa peringkat pengeluaran produk Graymont, anda hendaklah sentiasa mematuhi semua prosedur kualiti 
yang dikenakan terhadap pekerjaan anda.

Kita hendaklah memastikan bahawa produk yang dihasilkan mematuhi semua undang-undang dan peraturan yang berkuat 
kuasa dan standard Graymont dan berusaha untuk memenuhi keperluan pelanggan kita. Semua perihalan tentang produk, 
perkhidmatan dan harga Graymont mestilah benar dan tepat.

Anda hendaklah dengan serta-merta melaporkan sebarang kebimbangan tentang mutu produk kepada penyelia anda.

Urusan Saksama
Kita hendaklah berkelakuan secara profesional dan berurusan dengan saksama dengan pelanggan, rakan niaga, pembekal dan 
pesaing kita pada semua masa.

Anda tidak boleh membuat kenyataan yang memperdaya atau palsu tentang produk Graymont atau produk pesaingnya. Anda 
hanya boleh membuat perbandingan yang adil dan berasaskan fakta tentang produk Graymont dan produk pesaing Graymont.

Komitmen Graymont terhadap urusan yang saksama bererti anda hendaklah memberikan maklumat yang jujur dan betul 
kepada rakan niaga, pembekal dan pelanggan Graymont dan tidak boleh terlibat dalam sebarang kelakuan yang tidak beretika 
atau menyalahi undang-undang.

Tingkah Laku Dengan Pelanggan, Rakan Niaga, Pembekal Dan Pesaing

Pemberian dan Penerimaan Hadiah dan Keraian
Hadiah dan keraian perniagaan lazimnya adalah tanda penghargaan yang dapat membina muhibbah korporat antara 
Graymont dan pihak yang menjalankan perniagaan dengan kita. Anda diharapkan agar menggunakan pertimbangan 
yang wajar dalam hal ini. Namun, konflik kepentingan mungkin berbangkit jika tanda penghargaan ini digunakan untuk 
mempengaruhi keputusan perniagaan.

Demi mengelakkan apa-apa implikasi, sama ada implikasi sebenar atau tanggapan, bahawa anda telah diberikan layanan yang 
tidak adil atau berat sebelah apabila anda bertindak bagi pihak Graymont, anda hendaklah menahan diri daripada menerima 
hadiah atau ganjaran, atau diraikan oleh pembekal, pelanggan atau pihak lain yang berurusan dengan Graymont jika:

•	 ini akan menjejaskan, atau nampaknya akan menjejaskan, keupayaan anda untuk membuat keputusan yang adil dan tidak 
berat sebelah berkaitan dengan perniagaan Graymont,

•	 ini akan melampaui tanda penghargaan perniagaan yang lazimnya diterima atau melebihi nilai munasabah atau nominal, 
atau

•	 ini termasuk komponen aktiviti atau hiburan yang sebaliknya akan melanggar Tatakelakuan dan Tataetika ini atau 
menyebabkan Graymont dipandang rendah.

Kami menjangkakan bahawa anda akan menggunakan pertimbangan dalam situasi di mana anda ditawarkan apa-apa hadiah, 
ganjaran, atau keraian. Jika anda merasa ragu-ragu, anda hendaklah berbincang dengan penyelia anda.

Hadiah, ganjaran, dan keraian boleh diberikan kepada pihak lain dengan perbelanjaan ditanggung oleh Graymont, atau boleh 
diterima, hanya jika konsisten dengan amalan perniagaan yang diterima, mempunyai nilai yang nominal atau diluluskan oleh 
ahli Pasukan Kepimpinan Strategik yang bertanggungjawab.

Hadiah wang tunai atau kesamaan wang tunai (contohnya, stok, bon, kad hadiah, sijil hadiah dll.) tidak dibenarkan tidak 
kiralah jumlahnya, sama ada untuk diterima atau diberikan.

APAKAH YANG AKAN ANDA LAKUKAN?

Soalan:

Karen memegang jawatan di sebuah loji Graymont 
di mana dia membeli sebahagian besar alatan 
penyenggaraan untuk loji tersebut. Seorang vendor 
yang berurusan dengannya telah menghubunginya 
dan menawarkan percutian yang menyeronokkan 
dengan perbelanjaan ditanggung oleh vendor 
tersebut. Apakah yang patut Karen lakukan?

Jawapan:

Jika Karen menerima dan mengambil tawaran 
percutian tersebut, ini mungkin dianggap oleh 
vendor tersebut dan pihak lain di dalam dan di luar 
Graymont seolah-olah Karen memberikan layanan 
pilih kasih kepada vendor ini. Ini juga mungkin 
menjejaskan keupayaan Karen untuk membuat 
keputusan yang objektif bagi pihak Graymont. Oleh 
itu, Karen tidak harus menerima dan mengambil 
tawaran percutian tersebut.

Persaingan dan Undang-Undang Antitrust
Di Graymont, kami percaya bahawa persaingan yang adil menjadi tunggak pasaran yang bebas. Graymont menjalankan 
perniagaannya dengan mematuhi undang-undang berkaitan dengan antitrust dan persaingan di mana jua Garymont 
menjalankan perniagaan.

Undang-Undang ini dirumus untuk memelihara persaingan dengan melarang perjanjian rasmi dan tidak rasmi dan 
persefahaman yang mengurangkan persaingan.

Demi mematuhi undang-undang ini, anda hendaklah mengelak daripada membincangkan:

•	 pembahagian atau penguntukan pasaran, kawasan atau pelanggan dengan pesaing atau pelanggan,

•	 kapasiti pengeluaran, kos atau maklumat lain yang menyentuh pengeluaran dengan pesaing,

•	 harga atau maklumat berkaitan dengan harga, terma-terma pembekalan atau maklumat pemasaran yang sensitif dengan 
pesaing, atau

•	 tindakan memboikot pihak ketiga dengan pesaing atau pelanggan.

Jika pesaing membincangkan mana-mana topik ini, tidak kiralah sama ada secara bersahaja atau tidak, hentikan perbualan 
dan laporkan kejadian tersebut kepada Jabatan Undang-Undang dengan serta-merta. Ambil sikap berhati-hati semasa 
menghadiri mesyuarat atau acara persatuan industri untuk mengelakkan gambaran tentang perbincangan yang tidak wajar 
dengan pesaing.

Undang-Undang antitrust dan persaingan adalah amat rumit, dan pelanggaran boleh membawa akibat yang serius kepada 
individu yang terlibat dan kepada Graymont. Pelanggaran tertentu adalah kesalahan jenayah dan boleh membawa kepada 
hukuman penjara. Jika anda mempunyai tanggungjawab pemasaran, penjualan atau pembelian, atau jika anda berhubung 
dengan pesaing, anda hendaklah membiasakan diri dengan undang- undang antitrust dan persaingan yang dikenakan 
terhadap pekerjaan anda. Jika anda memerlukan panduan lanjut, anda hendaklah berbincang dengan Jabatan Undang-
Undang.

Sanksi dan Embargo
Graymont hendaklah mematuhi undang-undang eksport dan import, termasuk sanksi dagangan, embargo, dan undang-
undang serupa lain, peraturan, dan perintah atau dasar kerajaan.

Sanksi dan embargo menyekat transaksi dengan negara-negara tertentu, individu dan entiti yang dinamakan, dan pengguna 
akhir tertentu. Oleh itu, kita hendaklah mengetahui tentang sekatan ini dan mendapatkan semua dokumen yang diperlukan 
sebelum melakukan transaksi atau mengeksport barangan kita.



Gkah Laku Di Dalam 
Masyarakat Kita

Menyokong Masyarakat Kita
Graymont ingin meninggalkan kesan yang positif dan lestari di dalam pelbagai masyarakat di mana Gramont beroperasi.

Kami menguruskan operasi kami dengan sentiasa mengambil kira kebimbangan masyarakat. Kami menggalakkan penglibatan 
peribadi anda di dalam masyarakat di mana kita beroperasi.

Komitmen Alam Sekitar
Perlindungan alam sekitar pada semua peringkat aktiviti kita amat dititikberatkan oleh Graymont. Falsafah korporat 
Graymont berkisar tentang pendekatan jangka panjang terhadap perniagaan, yang dibina berlandaskan komitmen yang 
teguh terhadap pertumbuhan lestari dan kepatuhan yang ketat dengan amalan alam sekitar, tempat kerja dan operasi yang 
bertanggungjawab.

Kita berusaha sedaya upaya untuk mematuhi dan menjangkaui keperluan undang-undang yang dikenakan terhadap 
perniagaan kami dengan memastikan risiko alam sekitar dikekalkan pada paras paling rendah yang dapat dicapai, 
menghindarkan pencemaran dan emisi yang boleh dielakkan dan terus memantau dan mempertingkatkan prestasi alam 
sekitar kita.

Jika anda mengetahui tentang amalan yang memudaratkan alam sekitar atau tidak mencapai standard atau dasar Graymont, 
atau undang-undang dan peraturan yang berkuat kuasa, anda mempunyai kewajipan untuk melaporkannya kepada penyelia 
anda.

Undang-Undang Pencegahan Rasuah dan Sogokan
Kami komited untuk menjalankan perniagaan secara beretika dan telus, dan pada asasnya menentang semua bentuk 
penipuan, rasuah dan pembiayaan atau pemudah cara yang tidak beretika, termasuk pemberian rasuah dan peras ugut. 

Keutuhan perhubungan kita dengan agensi dan pegawai kerajaan adalah penting, di mana jua kita menjalankan perniagaan. 
Sebarang transaksi dengan pegawai atau parti politik tidak boleh menjejaskan integriti dan amalan perniagaan beretika 
Graymont.

Graymont mematuhi undang-undang negara-negara di mana Graymont menjalankan perniagaan. Oleh sebab Graymont 
beroperasi di beberapa buah negara di seluruh dunia, undang-undang di negara-negara tersebut kadang kala mungkin 
dikenakan terhadap syarikat induk di samping undang-undang yang dikenakan dalam bidang kuasa syarikat induk itu sendiri. 
Sebarang dan semua bentuk rasuah, peras ugut, pengubahan wang haram, penipuan, dan penyelewengan adalah dilarang 
sama sekali.

Anda tidak boleh menawarkan atau menerima “kickback”. Ini bererti anda tidak boleh memulangkan atau menerima 
pemulangan jumlah yang telah dibayar (atau bakal dibayar) sebagai ganjaran kerana membuat atau menggalakkan perkiraan 
perniagaan. Di samping itu, anda tidak boleh menawarkan sogokan kepada mana-mana pelanggan, pembekal atau sesiapa 
jua yang bekerja bagi pihak mereka dengan niat untuk mendapatkan atau mengekalkan perniagaan mereka. Anda tidak boleh 
mengambil orang lain untuk melakukan apa-apa aktiviti yang anda sendiri dilarang melakukannya.

Anda juga tidak boleh memberikan sogokan atau cuba memberikan sogokan kepada pegawai awam dengan apa-apa barang 
bernilai seperti wang, hadiah, ganjaran atau keraian yang mungkin diangggap sebagai satu percubaan untuk mempengaruhi 
tindakan atau keputusan pegawai tersebut, mendapatkan atau mengekalkan perniagaan, atau menerima kelebihan yang tidak 
wajar.

Undang-Undang pencegahan rasuah adalah rumit, dan akibat daripada pelanggarannya adalah serius untuk individu yang 
terbabit dan juga untuk Graymont. Ingat, jangan berikan apa-apa barang yang bernilai, meskipun pada anda nilainya sangat 
kecil, kepada pegawai kerajaan tanpa terlebih dahulu mendapatkan kelulusan daripada Jabatan Undang-Undang demi 
memastikan kepatuhan dengan undang-undang yang berkuat kuasa dan Tatakelakuan dan Tataetika ini. Anda hendaklah 
melaporkan apa-apa permintaan yang dibuat oleh pegawai awam untuk wang atau apa-apa barang yang bernilai kepada 
Peguam Am.

Maklumat lanjut mengenai undang-undang pencegahan rasuah dan sogokan boleh didapati dalam dasar  
Pencegahan Sogokan dan Pencegahan Rasuah Graymont, yang mana sesalinannya boleh didapati 
di myGraymont.

Gkah Laku Di Dalam Masyarakat Kita

Menghormati Hak Asasi Manusia
Graymont mengambil pendekatan toleransi sifar terhadap semua bentuk perhambaan moden dalam operasi dan rantaian 
bekalan kami, termasuk tetapi tidak terhad kepada pemerdagangan orang, perhambaan, pengabdian, perkahwinan paksa, 
buruh paksa, ikatan hutang, perekrutan yang menipu untuk buruh atau perkhidmatan serta buruh kanak-kanak. Kami 
mengharapkan komitmen yang sama daripada pekerja, pembekal, kontraktor dan rakan kongsi perniagaan kami. 

Maklumat tambahan tentang cara kami menangani perhambaan moden tersedia dalam Pernyataan Perhambaan Moden 
Graymont, yang salinannya tersedia di myGraymont.

